
Politik 
 
Crouse Health ofri èd atravè Pwogram Èd Finansye nou an pou pasyan ki gen ti revni, ki pa gen 
asirans oswa ki pa gen ase asirans epi ki pa gen kapasite pou peye sèvis swen sante. Pwogram Èd 
Finansye a disponib pou pasyan yo kèlkeswa sitiyasyon imigrasyon yo, ras yo, lang yo pale a oswa 
kondisyon medikal yo. Atravè Pwogram Èd Finansye a, pasyan nou yo resevwa èd pou aplike pou 
asirans sante atravè plan Medicaid ak Essential yo epi/oswa yo fè evalyasyon pou wè si gen posiblite 
pou yo kalifye pou yon rabè sou swen charite.  

Objektif Pwogram Èd Finansye nou an se ede pasyan nou yo eksplore tout opsyon ki disponib pou ede 
yo jwenn mwayen pou peye sèvis swen sante Crouse Health bay. Yon ekip konseye finansye disponib 
pou diskite opsyon sa yo ak pasyan nou yo ak/oswa fanmi yo. Èd finansye pa yon ranplasman pou 
asirans swen sante anplwayè bay, piblik, oswa ou achte endividyèlman. 

Crouse Health bay swen dijans ak sèvis sante esansyèl ki nesesè sou pwen medikal san yo pa 
gade kote pasyan an jwenn lajan pou peye. Yo p ap refize okenn swen ak/oswa tretman ki nesesè pou 
rezon medikal si yon pasyan gen yon fakti medikal ki poko peye. Rabè pou swen charite yo disponib 
pou pasyan ki kalifye (jan yo dekri pi devan) pou ede kouvri depans swen dijans ak sèvis sante 
esansyèl ki nesesè sou pwen medikal (jan yo defini pi devan) Crouse Health ak pratik doktè ki patisipe 
yo (jan yo defini pi devan) bay. 

Rabè pou swen charite yo disponib sèlman pou depans ki asosye avèk swen dijans ak lòt sèvis sante 
esansyèl ki nesesè sou pwen medikal, kidonk rabè sa yo pa disponib, pa egzanp, pou kouvri depans 
operasyon kosmetik ki pa nesesè sou pwen medikal oswa lòt sèvis yo bay prensipalman pou itilite 
pasyan an, fanmi li oswa founisè swen an. Epitou rabè disponib pou pasyan ki kalifye yo pou kouvri, 
yon pati oswa tout, frè ko-asirans, kotizasyon ak franchiz pou sèvis dijans ak lòt sèvis medikal ki nesesè. 

Rabè pou swen charite disponib pou pasyan ki pa gen asirans ak pasyan ki pa gen ase asirans (sa vle 
di pasyan ki pa gen ase kouvèti asirans) ki reponn ak kondisyon Kalifikasyon yo epi pasyan kote revni 
moun k ap viv nan kay la, jan sa detèmine nan fèy travay revni aplikasyon an, egal ak oswa mwens 
pase 400% nan dènye gid federal sou povrete a oswa "FPG".  
 

Avi pou Pasyan yo: 

Yo enfòme pasyan yo sou Pwogram Èd Finansye a nan fason ki annapre yo: 

http://hospitaldocuments/Intranet/Components/PnP/DocTree_ViewFile.aspx?ModuleID=899&ID=D70A3275-7198-4120-AE9D-FCE744C8F525
http://hospitaldocuments/Intranet/Components/PnP/DocTree_ViewFile.aspx?ModuleID=899&ID=67E34A45-D1F0-41C9-84F9-A56D290B9DF1
https://hospitaldocuments/Intranet/Components/PnP/DocTree_ViewFile.aspx?ModuleID=983&ID=C0B2D1C0-7C3C-41D1-9A43-9E18FBC11058
https://hospitaldocuments/Intranet/Components/PnP/DocTree_ViewFile.aspx?ModuleID=983&ID=C0B2D1C0-7C3C-41D1-9A43-9E18FBC11058

 Règleman Èd Finansye a (FAP), Rezime FAP la ak yon kopi aplikasyon èd finansye a 
disponib sou sit entènèt Crouse Health la - http://crouse.org/visit/patients/financial-
assistance/. Dokiman ki tradui yo disponib sou sit entènèt la oswa sou demann tou; 

 Pasyan yo resevwa Rezime FAP la kòm yon pati nan pwosesis admisyon, enskripsyon ak 
egzeyat la; 

 Yo afiche yon rezime sou règleman sa a nan depatman ijans lan ak nan espas piblik yo, 
tankou sal datant, klinik ak biwo faktirasyon; 

 Pasyan yo ka mande yon kopi règleman sa a, Rezime FAP la oswa yon aplikasyon nenpòt 
kote y ap bay swen medikal; 

 Enfòmasyon k ap eksplike kijan pasyan ki kalifye yo ka jwenn èd finansye, nimewo èd 
finansye a ak adrès entènèt dirèk pou enfòmasyon èd finansye Crouse Health la enkli sou 
fakti ak deklarasyon yo; 

 Y ap bay òganizasyon kominotè k ap desèvi popilasyon pasyan nou yo enfòmasyon rezime 
sou règleman sa a. 

 

Pwosedi 
 

Pwosesis Aplikasyon 

Crouse Health ap bay enfòmasyon èd finansye bay chak pasyan ki pa gen asirans ak ki pa gen 
ase asirans. 

Si yo idantifye pasyan ki pa gen asirans oswa ki pa gen ase asirans anvan vizit yo, pèsonèl 
Crouse Health ap voye pasyan an bay ekip konsèy finansye nou an. Nan moman sa a, yon 
konseye finansye ap kontakte pasyan an (nan telefòn oswa pa lapòs) pou diskite sou opsyon èd 
finansye ki disponib yo. Nou pral fè yon premye tès depistaj pou detèmine si ou kalifye pou asirans 
sante piblik ak/oswa asirans sante sou mache a, ansanm ak èd swen charite.  

Si yo idantifye pasyan ki pa gen asirans oswa ki pa gen ase asirans nan menm moman an, 
pèsonèl Crouse Health ap voye pasyan an bay ekip konsèy finansye nou an. Pasyan an ap gen 
posibilite pou l rankontre dirèkteman ak yon reprezantan konsèy finansye pou diskite sou opsyon 
èd finansye yo. Nan moman sa a, reprezantan konsèy finansye a pral fè yon premye tès depistaj 
pou detèmine si ou kalifye pou asirans sante piblik ak/oswa asirans sante sou mache a, ansanm ak 
èd swen charite.  

Pou pasyan ki pa gen asirans oswa ki pa gen ase asirans epi yo pa te idantifye anvan vizit yo a 
oswa nan menm moman an, y ap ba yo enfòmasyon pou kontakte ekip konsèy finansye a pou 
diskite sou opsyon èd finansye yo. Yo dirije pasyan yo sou sit entènèt Crouse la pou plis 
enfòmasyon lè y ap lage yo ale. 

Ou ka soumèt yon aplikasyon pou èd finansye nenpòt ki lè. Pasyan yo dwe bay tout dokiman sipò 
ak nenpòt lòt dokiman adisyonèl yo mande yo nan delè Crouse Health mande yo si yo notifye yo 
aplikasyon yo pa konplè. 

Enfòmasyon yo bay sou yon aplikasyon sijè a verifikasyon pa Crouse Health. Pasyan ki soumèt 
aplikasyon ki pa konplè oswa ki gen enfòmasyon yo paka verifye ap resevwa yon notifikasyon alekri 
sou dokiman ki manke/ki pa konplè yo. Pasyan an ap gen 10 jou ouvrab anplis pou l bay atik yo 
mande yo. Crouse Health ap bay pasyan an yon detèminasyon alekri nan 30 jou apre Crouse 
Health resevwa aplikasyon konplè li a konsènan si li kalifye pou yon rabè swen charite.  

Kalifikasyon pou Èd Finansye/Swen Charite: Pou pasyan k ap chèche èd finansye ka kalifye pou èd 
finansye/rabè pou swen charite, yo oblije patisipe nan tout demach pou jwenn kouvèti asirans nan 
sous ki disponib yo. Yo sipoze chèche èd ki disponib la, tankou èd pou viktim, dedomajman pou 
aksidan nantravay, responsablite jeneral, pwogram ak plan asirans san fòt ak asirans sante, tankou 
Medicare, Medicaid ak plan yo ofri sou platfòm New York State of Health Exchange la. Sof si revni 
pasyan an endike li pa ta kalifye pou Medicaid, kòm yon kondisyon pou resevwa èd finansye, 
Crouse Health ap egzije pasyan an aplike pou Medicaid oswa lòt kouvèti asirans ki disponib epi 
konplete aplikasyon an alè avan yo detèmine si li kalifye pou èd finansye anba règleman sa a, 
eksepte jan yo prevwa anba a. Anplis, pasyan yo dwe konfòme yo avèk pwosedi aplikasyon ak 
egzijans ki tabli nan règleman sa a pou yo kalifye pou yon èd finansye. Y ap onore aplikasyon ki 

http://crouse.org/visit/patients/financial-assistance/
http://crouse.org/visit/patients/financial-assistance/

apwouve pou yon rabè swen charite pou yon peryòd yon (1) lane apati dat yo resevwa li a nan ka 
yon pasyan retounen epi li bezwen sèvis medikal siplemantè epi sitiyasyon finansye pasyan an pa 
chanje. Si yon pasyan kalifye pou Èd Finansye, yo paka fè l peye plis pase Montan yo Faktire 
Jeneralman (Amounts Generally Billed, AGB) pou swen dijans oswa lòt swen medikal ki nesesè. 

Nenpòt desizyon yo pran dapre règleman sa a, yo ka fè apèl alekri bò kote Direktè Aksè Pasyan 
an, Crouse Hospital, 736 Irving Avenue, Syracuse, NY 13210. Pasyan yo kapab kontakte 
Depatman Sante Eta New York la tou nan 1-800-804-5447 pou nenpòt refi.  

 

Detèminasyon Rabè Swen Charite 

Yon pasyan kote revni moun k ap viv nan kay la mwens pase 200% nan dènye gid federal sou 
povrete a kalifye pou yon rabè konplè pou swen charite. Tout chaj yo anile. Yo pa konsidere byen 
yon pasyan kòm yon pati nan okenn detèminasyon pou yon rabè swen charite. 

Yon pasyan kote revni moun k ap viv nan kay la ant 201% ak 300% nan dènye gid federal sou 
povrete a kalifye pou yon rabè pou swen charite. Pousantaj rabè a rive jiska yon maksimòm 90% 
nan to Medicaid aktyèl Eta New York la. (Gade Anèks A). Pousantaj rabè swen charite pasyèl la 
diminye pandan revni moun k ap viv nan kay la ap ogmante. Yo pa konsidere byen yon pasyan kòm 
yon pati nan okenn detèminasyon pou yon rabè swen charite. 

Yon pasyan kote revni moun k ap viv nan kay la ant 301% ak 400% nan dènye gid federal sou 
povrete a kalifye pou yon rabè pou swen charite. Pousantaj rabè a rive jiska yon maksimòm 80% 
nan to Medicaid aktyèl Eta New York la. (Gade Anèks A). Pousantaj rabè swen charite pasyèl la 
diminye pandan revni moun k ap viv nan kay la ap ogmante. Yo pa konsidere byen yon pasyan kòm 
yon pati nan okenn detèminasyon pou yon rabè swen charite. 

 

Rabè Estanda sou Peman Dirèk 

Patients who do not qualify for financial assistance under this policy, or who choose not to apply for 
a financial assistance/charity care discount, are eligible for a 15% self-pay discount off Crouse 
Health charges. 

 

Rabè Limite pou Peman Dirèk 
 

Pasyan ki jwenn yon egzanpsyon IRS pou Medicare ak Taks pou Sekirite Sosyal dapre Seksyon 
3127 nan Kòd Revni Entèn lan, p ap oblije aplike pou Medicaid oswa lòt asirans. Si yo detèmine yo 
ta ka kalifye pou Medicaid, y ap responsab pou peye pi piti montan an ant frè Medicaid pou sèvis yo 
te rann lan ak frè reyèl yo. Si yo jije yo pa kalifye pou Medicaid akòz revni yo ki depase, y ap evalye 
yo pou èd finansye dapre gid Rabè Swen Charite a. Y ap mande pasyan yo pou bay prèv egzanpsyon 
IRS aktyèl yo a. Si yon pasyan pa gen yon egzanpsyon IRS dapre Seksyon 3127 la, men pou rezon 
relijye, li pa aplike pou Medicaid oswa lòt kouvèti asirans, li gen dwa resevwa Rabè Estanda pou 
Peman Dirèk ki tabli pi wo a.  

 

Kritè ak Verifikasyon Revni Moun k Ap Viv nan Kay la 

Evalyasyon kalifikasyon yon pasyan pou yon Rabè Swen Charite a pral baze sou yon konbinezon kantite 
moun k ap viv nan kay pasyan an ak revni li sou fòm yon pousantaj nan FPG a (gade Matris Revni an). 
Crouse Health ka egzije yo detèmine epi verifye revni an pa dokiman, ki gen ladan prèv revni sa yo: 

 Kat (4) dènye semèn souchèk peman youn apre lòt (de (2) si w touche chak de (2) semèn); 

 Konfimasyon ou p ap travay, sekirite sosyal, pansyon, dedomajman pou aksidan nan travay, 
andikap, elatriye…; 

 Pou travayè ak tèt yo, yon rejis kontablite twa (3) mwa oswa yon fòm atestasyon pèsonèl 
(yon deklarasyon taks si ou vle); 

 Estati kalifikasyon pou Medicaid (si li disponib paske ou fèk aplike). 

Si yon aplikan pa gen okenn nan dokiman ki nan lis la ki pwouve revni moun k ap viv nan kay la, 
pasyan an oswa moun ki bay garanti a ka rele (315) 470-7030 epi diskite sou lòt prèv yo ka bay pou 
demontre kalifikasyon li. Crouse Health ap konsidere oto-atestasyon revni nan sikonstans 
apwopriye lè yo itilize yon fòm oto-atestasyon. Yo kapab detèmine revni an tou, lè yo kalkile sou 

yon baz anyèl salè pasyan an ak lòt moun k ap viv nan kay pasyan an, dapre to salè mansyèl 
aktyèl pasyan an. 

 

Efò Faktirasyon ak Rekouvreman 

Yon fwa yon pasyan te soumèt yon aplikasyon konplè pou yon rabè swen charite, pasyan an ka 
inyore nenpòt faktir pou epizòd swen yo te fè aplikasyon an pou yo, ki soti nan Crouse Health yo ka 
voye jiskaske Crouse Health Hospital te pran yon desizyon sou aplikasyon k ap tann lan. Anplis, 
Crouse Health pa pral voye kont pasyan ki gen yon aplikasyon pou yon rabè swen charite k ap tann 
bay okenn ajan rekouvreman deyò jiskaske yo te pran yon desizyon sou aplikasyon k ap tann lan. 
Anplis, pasyan yo ap resevwa yon deklarasyon fakti, ki gen ladan enfòmasyon sou Pwogram Èd 
Finansye a ak yon avi pou rekouvreman, omwen 30 jou anvan yo refere yon kont pou rekouvreman. 
Ajans rekouvreman an dwe jwenn konsantman alekri lopital la anvan li kòmanse nenpòt aksyon legal. 

Yo dwe etabli plan peman an pa vèsman pou pasyan ki kalifye pou yon rabè swen charite ki gen 
balans ki poko peye epi ki pa kapab peye peman redwi a an yon sèl kou. Peman mansyèl yo ap 
limite jiska 5% sou revni brit mansyèl pasyan an. To enterè yo fè pasyan an peye sou nenpòt 
balans ki poko peye a pa pral depase 2%. 

Ni Crouse Health, ni okenn ajans rekouvreman yo refere yon kont pasyan bay, pa pral fòse vann 
oswa sezi rezidans prensipal yon pasyan pou rekipere yon faktir ki poko peye. Crouse Health pa 
pral pousuiv rekouvreman kont okenn pasyan yo detèmine kalifye pou Medicaid. 
 

Crouse Health pa gen dwa vann dèt medikal akimile bay yon twazyèm pati, sof si twazyèm pati a 
achte dèt medikal la espreseman pou soulaje dèt pasyan an. Crouse Health Hospital pa gen dwa 
kòmanse yon aksyon legal ki gen rapò ak rekiperasyon dèt medikal oswa faktir ki poko peye kont 
pasyan ki gen revni anba 400% nan nivo povrete federal la.  

 

Fòmasyon ak Konfòmite 
 

Tout anplwaye ki gen entèraksyon ak pasyan oswa ki gen responsablite pou faktirasyon ak 
rekouvreman ap resevwa fòmasyon sou kontni règleman sa a. Y ap evalye konfòmite avèk 
règleman sa a nan evalyasyon anyèl Pwogram Èd Finansye a.  

 

Ki Moun Ki Ka Patisipe nan Pwogram Èd Finansye a?  

Frè pou sèvis ijans ak sèvis ki nesesè medikal Crouse Health faktire yo ka benefisye rabè anba 
pwogram sa a. Sepandan, sèvis doktè yo bay nan lopital la pa enkli nan frè lopital la. Sa ki annapre 
a se yon lis gwoup doktè anplwaye oswa afilye ki patisipe nan Pwogram Èd Finansyè nou an: 

 Sèvis Tretman pou Adiksyon Crouse 

 Depatman Dijans Crouse 

 Sèvis Medsin Ospitalye Crouse Hospital 

 Enfimyè Pratikan Crouse Hospital 

 Gwoup Chirijikal PA Crouse Hospital 

 Crouse Medical Practice, PLLC 

 Depatman Swen Palyatif Crouse 

 Sant Swen Blesi Crouse 
 

Yon lis konplè Gwoup Doktè ki gen Kontra ak Crouse Health ki pa patisipe nan pwogram sa a 
disponib sou sit entènèt Crouse Health nan www.crouse.org/billing - Konprann Faktir Ou a. 

 

Kontak: 

Si ou gen nenpòt kesyon sou règleman sa a oswa ou bezwen èd ak aplikasyon w lan, tanpri 
kontakte Depatman Konsèy Finansye a nan 315-470-7030. Ou ka voye Aplikasyon pou Èd 
Finansyè ki fin ranpli yo pa lapòs nan adrès ki annapre a: 

Crouse Health  
Attn: Financial Counseling 

http://www.crouse.org/billing

736 Irving Avenue 
Syracuse, NY 13210 

Referans 
 
Pwogram Èd Finansyè Crouse Health - http://crouse.org/visit/patients/financial-assistance/  
 
Lwa sou Sante Piblik 2807k – Èd Finansye - https://www.nysenate.gov/legislation/laws/PBH/2807-K  
 
Seksyon Kòd Revni Entèn 501(r)(4) - https://www.irs.gov/charities-non-profits/financial-assistance-
policy-and-emergency-medical-care-policy-section-501r4  
 
Definisyon 

 
Swen Dijans: 

Swen medikal yon lopital oswa yon doktè bay pou ijans medikal  

Medikalman Nesesè: 

Sèvis ki nesesè pou anpeche, dyagnostike, oswa trete pwoblèm sante lakay yon moun ki lakòz 
soufrans egzajere, mete lavi an danje, oswa ki lakòz maladi oswa enfimite. 

Sèvis Sante Esansyèl: 

Sèvis medikal ak dantè ak founiti ki disponib, Crouse Health bay, ke Crouse Health konsidere kòm 
nesesè medikal pou kondisyon medikal yon pasyan epi yo bay nan nivo ak kote sèvis ki pi 
apwopriye ak ki pi an sekirite pou pasyan an. 

Yo ka delivre Sèvis Sante Esansyèl ki Nesesè sou Pwen Medikal nan anviwònman lopital pou 
pasyan entèn ak pou pasyan ekstèn.  

Kantite Moun k AP Viv nan Kay la: 

Kantite manm fanmi/moun k ap viv nan menm kay la ki idantifye kòm moun ki sou kont ou (yo ka 
mande prèv legal). Yo konsidere pasyan yo kòm fè pati yon kay kote yon kontribyab ap kapab 
deklare yo kòm yon moun ki sou kont yo pou ane avantaj la (pa egzanp, yon pasyan etidyan ap nan 
lis moun k ap viv nan kay paran li a, si paran yo te mete elèv la kòm yon moun ki sou kont li nan 
deklarasyon taks li a).  

Revni: 

Salè anyèl ak avantaj lajan kach ki soti nan tout sous apre taks pou pasyan an ak nenpòt moun k 
ap viv nan kay pasyan an.  

Revni an gen ladan l: salè, enterè, dividann, lwaye, pansyon, Sekirite Sosyal, avantaj VA, avantaj 
pou moun ki p ap travay, dedomajman pou aksidan nan travay, andikap, sipò timoun, pansyon 
alimantè ak nenpòt lòt kalite revni ki ka akimile pou pasyan an oswa nenpòt moun k ap viv nan kay 
pasyan an. 

 

Nivo Povrete Federal (Federal Poverty Level, FPL)/Gid Povrete Federal (Federal Poverty 
Guidelines, FPG): 

Yon mezi nivo revni Depatman Sante ak Sèvis Sosyal pibliye chak ane. Yo souvan itilize gid sa yo 
pou detèmine kalifikasyon finansye pou sèten pwogram. 

 
Pa Gen ase Asirans: 

Pasyan ki gen depans medikal ki peye ki depase 10% nan revni yo nan 12 dènye mwa yo. Yo 
evalye revni an kòm revni brit mansyèl moun k ap viv nan kay la, anvan depans yo.  

 
Depans Medikal Ki Peye: 

http://crouse.org/visit/patients/financial-assistance/
https://www.nysenate.gov/legislation/laws/PBH/2807-K
https://www.irs.gov/charities-non-profits/financial-assistance-policy-and-emergency-medical-care-policy-section-501r4
https://www.irs.gov/charities-non-profits/financial-assistance-policy-and-emergency-medical-care-policy-section-501r4

Nenpòt depans k ap soti nan pòch pou swen dijans oswa swen medikal ki nesesè (sa vle di, 
franchiz, kotizasyon, ko-asirans, depo, elatriye), men ki pa rantre nan frè prim asirans sante. 

Adandòm, Dyagram ak Ilistrasyon 

 
 

Anèks A - Gid Rabè pou Swen Charite 
 

Nivo Povrete Federal (2026) 

Kantite moun ki 
nan kay la 200% 300% 400% 

1 Moun $31,920 $47,880 $63,840 

2 Moun $43,280 $64,920 $86,560 

3 Moun $54,640 $81,960 $109,280 

4 Moun $66,000 $99,000 $132,000 

5 Moun $77,360 $116,040 $154,720 

6 Moun $88,720 $133,080 $177,440 

7 Moun $100,080 $150,120 $200,160 
 
 

Nivo Revni Peman 

Pi ba pase 
200% FPL Anile tout frè yo 

200-300% FPL 

Pasyan ki pa gen asirans: Echèl selon revni jiska 10% nan kantite lajan 
Medicaid ta dwe peye pou sèvis la(yo).  
 
Pasyan ki pa gen ase asirans: Jiska yon maksimòm 10% montan pasyan 
an t ap gen pou peye nan kad kouvèti asirans li a. 

301-400% FPL 

Pasyan ki pa gen asirans: Echèl selon revni jiska 20% nan kantite lajan 
Medicaid ta dwe peye pou sèvis la(yo).  
 
Pasyan ki pa gen ase asirans: Jiska yon maksimòm 20% montan pasyan 
an t ap gen pou peye nan kad kouvèti asirans li a. 

 
 


